
					ఈ పుట ఆమోదించబడ్డది

చ. సకినెల కీలుకంఠమున జాయమెఱుంగుల సొంపుకెంపు ము

క్కుకొనల పచ్చకాచిలుకకోళ్లఁ దనర్చిన పట్టుపట్టె య

ల్లికపయి జాఫరాజినుఁగు లేపునఁజెందు పలంగుపోషు త

క్కికగల జాళువాగొలుసు గీల్కొను మంచముపై మహోన్నతిన్. 239



తే. అపుడు గుప్తగుణాహ్వయుం డనెడి వైద్యు

నెలమిఁ గూర్చుండఁబెట్టి యా హేమరేఖ

పండుటాకులు కప్రంపు భాగములను

వేడ్కతోడుత నిద్దఱు వేసికొనుచు. 340



మ. సరసాలుం జిఱునవ్వులున్ మురిపెముల్ సయ్యాటముల్ వింతలున్

గరఁగింతల్ వలపించుటల్ చతురతల్ కాంక్షల్ వినోదంబులున్

దరితీపుల్ వలపుల్ మిటారితనముల్ దాటింపులున్ దచ్చనల్

నెఱచిన్నెల్ మఱపించుటల్ సొగసులున్ నీటుల్ పచారింపుచున్. 241



సీ. ఆసక్తి దీఱని యాలింగనంబులు

నురువాంఛ దరుగని ఛురితవితతు

లనురక్తి వాయనియట్టి చుంబనములు

తమి వెలిగాని దంతక్షతంబు

లభిలాష లుడుగని యతిటపేటంబులు

తాత్పర్య మెడలని తాడనమ్ము

లాశలు మానని చౌశీతిబంధముల్

భావమూనని కళాస్పర్శనములు

తే. లలిత కలకంఠ కలహంస కలరవములు

పలుకు కివకివ కవకవ ప్రకట టకుట

కకుట కహకహ హసనముల్ గళరవములు

చెలఁగ నిద్దఱు రతికేళి సలుపునపుడు. 242

		 ఈ పేజీలో చివరి మార్పు 5 జూన్ 2020న 03:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

